
బదములు ఖండించి ◆ బరులు జక్కాడి

కుదురు కరము ద్రెంచి ◆ గొరిజలు నొంచి

నఖములు ద్రెంచి క ◆ ర్ణంబులు దునిమి

ముఖములు చెక్కి కొ ◆ మ్ములు నుగ్గుసేసి

నడుములు నఱకి కం ◆ ఠంబులు ద్రెంచి

తొడలు చెండాడి కు ◆ త్తుక లుత్తరించి

చంపలు చించి భు ◆ జంబులు తఱిగి

కొప్పరంబులు ద్రుంచి ◆ కొంకులు గ్రుచ్చి

గుండెలు భేదించి ◆ కోరలు నురిమి

బొండుగ లుచ్చి యా ◆ పొట్టలు చీఱి

వసుధ నెత్తుటఁ దోఁగి ◆ వనరుచుఁబడ్డ

యసువులఁబొరిగొన్న ◆ యా యింద్రజిత్తు

బిరుసున మృగముల ◆ పీఁచంబు లణఁచి

ధరణీతలేశుఁ డ ◆ త్తఱి వేఁటమాని

యల్లన చనుదెంచి ◆ యాసమీపమున

మొల్లమై విరియుత ◆ మ్ములకమ్మదావిఁ

జదలవసంతంబు ◆ చల్లెడిసరసి

గదిసి వేడుకనుండి ◆ గగనభాగమున

[1]నేడు గుఱ్ఱములదే ◆ రెక్కి చరించు

వేఁడితేజము గల ◆ వేలుపుఁ గొలిచి

పలుఁదెఱంగులఁబట్టి ◆ బారు మాంసములు

వలయువారును దాను ◆ వరుస భుజించి

చలువ లచ్చట సహ ◆ జంబుగాఁ బొదలి

విలసిల్లు సహకార ◆ వృక్షము నీడఁ

దలిరు పానుపుమీఁదఁ ◆ దగ విశ్రమించి

యలసతఁ గను మోడ్చె ◆ నంతటఁ బురిని

జనలోకనుతుఁడైన ◆ సారంగధరుఁడు

తనతోడనాడు రా ◆ తనయులఁ గూడి

వేడుక పందెంబు ◆ వేసి తానపుడు

కూడిచరించు రా ◆ కొమరులతోడఁ

బ్రేమఁబెంచిన యట్టి ◆ బిరుదు పావురము

మోము దువ్వుచు లఘు ◆ ముష్టి నమర్చి




	↑ నడరు గుర్రలందె లెక్కిచెరియించు

		 ఈ పేజీలో చివరి మార్పు 25 ఫిబ్రవరి 2021న 00:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

